
sþ. 166. Tillaga til þingsályktunar [131. mál]
um endurskoðun laga um þingsköp Alþingis.

Flm.: Þorv. Garðar Kristjánsson, Svavar Gestsson, Eiður Guðnason,
Guðmundur Einarsson, Páll Pétursson, Guðrún Agnarsdóttir ,

Ólafur G. Einarsson.

Alþingi ályktar að kjósa nefnd níu alþingismanna til að endurskoða gildandi lög um
þingsköp Alþingis. Nefndina skulu skipa: forseti sameinaðs þings, forseti efri deildar, forseti
neðri deildar og einn frá hverjum þingflokki. Skal nefndin leggja niðurstöður sínar fyrir
Alþingi svo fljótt sem við verður komið.

Greinargerð.
Um árabil hafa verið flutt frv. um breytingar á þingskapalögum og svo er enn á þessu

þingi. Heildarendurskoðun á þingsköpum var síðast framkvæmd af milliþinganefnd sem
kosin var af sameinuðu Alþingi 1966 og lögfest 1972. Eftir þetta hafa aðeins verið gerðar
breytingar á fjölda manna í fjárveitinganefnd.

Hins vegar samþykkti Alþingi árið 1978 þingsályktun um endurskoðun laga um
þingsköp Alþingis og var kjörin nefnd átta alþingismanna í því skyni. Nefnd þessi vann
allnokkurt starf sem þó leiddi ekki til breytinga á þingskapalögum.

Samkomulag hefur orðið nú milli forseta Alþingis og formanna þingflokkanna að leggja
til að níu manna nefnd alþingismanna verði falið að endurskoða gildandi lög um þingsköp.
Er þá gert ráð fyrir að forsetar þingsins skipi þessa nefnd ásamt einum manni frá hverjum
þingflokki. Þessi tillaga til þingsályktunar er flutt í samræmi við þetta samkomulag.


